
	PILIB, Rí na mBeilgeach,

	Chuig iad siúd go léir atá i láthair agus atá le teacht, Beannachtaí .

	

	Ar thogra an Aire Fuinnimh,

	D’FHORÓGRAÍOMAR AGUS FORÓGRAÍMID LE SEO:

	

	Beidh an tAire atá freagrach as Fuinneamh freagrach as an dréacht-Dlí seo a leanas a chur faoi bhráid na nDlísheomraí Reachtacha thar ár gceann agus as an dréacht-Dlí seo a leanas a chur síos i dTeach na nIonadaithe:

	

	Airteagal 1. Rialaítear leis an Dlí seo ábhar dá dtagraítear in Airteagal 78 den Bhunreacht.


	Airteagal 2. Leis an dlí seo, déantar Treoir (AE) 2018/2001 ó Pharlaimint na hEorpa agus ón gComhairle 11 Nollaig 2018 maidir le húsáid fuinnimh arna tháirgeadh ó fhoinsí in-athnuaite a chur chun cinn a thrasuí go páirteach. 

Déanfar na dlíthe, na rialacháin agus na forálacha riaracháin atá ann cheana agus a thagraíonn do na Treoracha a aisghairtear le Treoir (AE) 2018/2001 a léirmhíniú mar thagairt don Treoir sin.


	Airteagal 3. In Airteagal 2 den Dlí   17 Iúil 2013 maidir le toirteanna ainmniúla íosta bithbhreoslaí inbhuanaithe nach mór a bheith i méideanna na mbreoslaí iontaise a scaoiltear go bliantúil lena dtomhailt, déantar na leasuithe seo a leanas: 
a) Cuirtear an méid seo a leanas in ionad 3°:
‘3° ‘Foraithne Ríoga 17 Nollaig 2021’: Foraithne Ríoga 17 Nollaig 2021 lena leagtar síos caighdeáin táirgí le haghaidh breoslaí atá beartaithe don earnáil iompair de thionscnamh in-athnuaite agus le haghaidh breoslaí nó indóite bunaithe ar charbón athchúrsáilte atá beartaithe don earnáil iompair’;
b) Cuirtear an méid seo a leanas in ionad 4°:
‘4° ‘Foraithne Aireachta 19 Bealtaine 2021’: Foraithne Aireachta 19 Bealtaine 2021 maidir le clárú daoine a bhfuil baint acu le slabhra soláthair na tíre agus le clárú tomhaltóirí táirgí ola agus peitriliam’;
c) in 5°, cuirtear na focail ‘Foraithne Aireachta 19 Bealtaine 2021’ in ionad na bhfocal ‘Foraithne Aireachta 27 Nollaig 1978’;

d)cuirtear ‘24° mar a leanas in éineacht leis an Airteagail seo: ‘24° ‘Foraithne Ríoga an 16 Iúil 2014’: foraithne Ríoga an 16 Iúil 2014 maidir leis na hoibleagáidí faisnéise agus riaracháin do bhithbhreoslaí i gcatagóirí B agus C, i gcomhréir le Dlí an 17 Iúil 2013 maidir le toirteanna ainmniúla íosta bithbhreoslaí inbhuanaithe nach mór a bheith i méideanna na mbreoslaí iontaise a scaoiltear go bliantúil lena dtomhailt;”;

e)éanfar an tAirteagal seo a fhorlíonadh le 25°, mar a leanas:

‘25° ‘Rialachán Tarmligthe 2019/807’: Rialachán Tarmligthe (AE) 2019/807 ón gCoimisiún 13 Márta 2019 lena bhforlíontar Treoir (AE) 2018/2001 ó Pharlaimint na hEorpa agus ón gComhairle a mhéid a bhaineann, ar thaobh amháin, le sainaithint bunábhar a bhfuil ardriosca ag baint leo maidir le hathrú indíreach ar an talamhúsáid a spreagadh, ar athrú é a dtagann a réimse táirgeachta go mór ó thalamh a bhfuil stoc ard carbóin aige agus, ar an taobh eile, bithbhreoslaí, bithleachtanna agus breoslaí bithmhaise a bhfuil riosca íseal ag baint leo maidir le hathrú indíreach ar thalamhúsáid a spreagadh.”.


	Airteagal 4. Sa Dlí céanna, arna leasú le Dlí 26 Nollaig 2015 , cuirtear isteach Airteagal 7/1 mar a leanas: 
‘Airteagal 7/1. § 1. Ón 1 Eanáir 2023, ní féidir le bithbhreoslaí arna dtáirgeadh ó ola phailme, lena n-áirítear táirgí eile a dhíorthaítear go díreach nó go hindíreach ó phailme, rannchuidiú a thuilleadh leis an méid ionchorpraithe dá bhforáiltear in Airteagal 7, § 1 a bhaint amach, agus na bithbhreoslaí sin a áirítear i gcuspóirí tánaisteacha Airteagal 4, mír 1, 1°, 2°, 3° agus 4° d’Fhoraithne Ríoga an 4 Bealtaine 2018 lena leagtar síos na méideanna ainmniúla íosta de bhithbhreoslaí inbhuanaithe nach mór a choimeád sna toirteanna breoslaí a scaoiltear go bliantúil lena dtomhailt. 

Ní bheidh feidhm ag an mír seo maidir leis na hamhábhair a liostaítear in Iarscríbhinn IV a ghabhann le Foraithne Ríoga 16 Iúil 2014 ná maidir le bithbhreoslaí, bithleachtanna nó breoslaí bithmhaise a dheimhnítear go bhfuil riosca íseal ag baint leo maidir le hathrú indíreach ar an talamhúsáid, i gcomhréir leis na forálacha agus na critéir chuige sin in Airteagail 4 agus 5 de Rialachán Tarmligthe 2019/807. 

§ 2. Ón 1 Iúil 2023, ní féidir le bithbhreoslaí a tháirgtear ó ola phónaire shoighe, lena n-áirítear táirgí eile a dhíorthaítear go díreach nó go hindíreach ó phónairí soighe, rannchuidiú a thuilleadh le méid an ionchorpraithe dá bhforáiltear in Airteagal 7, § 1 a bhaint amach, agus na bithbhreoslaí sin a áirítear i gcuspóirí tánaisteacha Airteagal 4, mír 1, 1°, 2°, 3° agus 4° d’Fhoraithne Ríoga 4 Bealtaine 2018 lena leagtar síos na méideanna ainmniúla íosta de bhithbhreoslaí inbhuanaithe nach mór a choimeád i méideanna breoslaí a scaoiltear go bliantúil lena dtomhai. 


Ní bheidh feidhm ag an mír seo maidir leis na hamhábhair a liostaítear in Iarscríbhinn IV a ghabhann le Foraithne Ríoga an 16 Iúil 2014 ná maidir le bithbhreoslaí, bithleachtanna nó breoslaí bithmhaise a dheimhnítear go bhfuil riosca íseal ag baint leo maidir le hathrú indíreach ar an talamhúsáid, i gcomhréir leis na forálacha agus na critéir chuige sin in Airteagail 4 agus 5 de Rialachán Tarmligthe 2019/807.”;  

	Airteagal 5.  In Airteagal 8(1) den Dlí céanna,  cuirtear na focail “§§ 2 agus 6” in ionad na bhfocal “§§ 2 agus 4”.


	Airteagal 6. In  in Airteagal 9 den Dlí céanna, cuirtear na focail ‘§§ 12 agus 13’ in ionad na bhfocal ‘§§ 7 agus 8’. 


	Airteagal 7. In Airteagal 12, § 1, den dlí céanna, déantar na leasuithe seo a leanas:
1° cuirtear na focail  ‘‘Foraithne Ríoga 17 Nollaig 2021’ in ionad na bhfocal ‘agus Foraithne Ríoga 26 Samhain 2011 lena leagtar síos caighdeáin táirge do bhithbhreoslaí’;
2° cuirtear na focail ‘na dearbhuithe táirgí’ in ionad na bhfocal ‘na deimhnithe’.


	Airteagal 8. In Airteagal 13, § 2 den Dlí céanna,   déantar na leasuithe seo a leanas:
1° i mír 1 agus i mír 3, cuirtear na focail ‘§§ 3 agus 7’ in ionad na bhfocal ‘§§ 3 agus 5’;
2° i mír 3, cuirtear na focail ‘§§ 2 agus 6’ in ionad na bhfocal ‘§§ 2 agus 4’.


	Airteagal 9. In  Airteagal 14, § 2(1) den Dlí céanna, cuirtear na focail ‘§§ 2 agus 6’ in ionad na bhfocal ‘§§ 2 agus 4’. 


	Airteagal 10. In Airteagal 2(10), in Airteagal 4(1) agus (2) agus in Airteagal 11, § 2(3) agus § 3, cuirtear na focail ‘Foraithne Ríoga 17 Nollaig 2021’ in ionad na bhfocal ‘Foraithne Ríoga 26 Samhain 2011’.


	Eisithe 


	







	





De réir an Rí:

	An tAire Fuinnimh,













